
Madamm COUTO Paula 
Gemengeconseiller 
 
15, rue Amalbergue  
 
L-4806 RODANGE 
 
 

      
Referenz : 2025.67836.SECR Péiteng, de 25. August 2025 

Betreff: Är Froe vum 25. Juli 2025 
(Den Dossier gëtt beaarbecht vum Julie Marx - Tel.: 50 12 51 – 2014) 

Madamm Couto, 

An Ärem Bréif vum 24. Juli 2025, deen der Gemengeverwaltung den 25. Juli 2025 per Email zougestallt 
gouf, stellt Dir dem Schäfferot folgend Froen : 
 
Här Buergermeeschter, wäert Membere vum Schäfferot, 
 
Am Dezember 2024 huet d’Gemeng Péiteng en online-Sondage lancéiert, mat deem d’Sécherheetsgefill 
vun eise Biergerinnen a Bierger sollte gemooss ginn. Dëse Sondage war bis de Februar 2025 zougänglech. 
 
D’Sécherheet vun de Biergerinnen a Bierger gehéiert zu de fundamentale Verantwortung vun enger 
Gemeng. Eng transparent Kommunikatioun an kloer Stellungnamë si wichteg, fir Vertrauen ze stäerken 
an e responsabelen Dialog mat der Bevëlkerung ze féieren. 
 
Am Viraus Merci fir Är präzis Äntwerten an Är Bereetschaft, dëse wichtege Sujet op eng oppe a 
konstruktiv Manéier ze behandelen. 
 
An deem Zesummenhang an op Basis vum Artikel 25 vum Gemengegesetz, wéilt ech Iech folgend Froe 
stellen: 
 
1. Wéini ginn d’Resultater vum Sécherheetssondage offiziell dem Gemengerot presentéiert? 
 
2. Ass virgesinn, dës Resultater och ëffentlech zougänglech ze maachen? Falls net, wéi begrënnt de 

Schäfferot dës Entscheedung? 
 
3. Wéi eng konkret Moossname plangt de Schäfferot opgrond vun de Resultater, fir d'Sécherheet an 

eiser Gemeng gezielt ze verbesseren? Gëtt et schonn eng Strategie oder eng Lëscht vu Prioritéiten? 
 
4. Sinn zousätzlech Ressourcen, wéi z. B. kommunal Sécherheetsbeamten oder eng intensivéiert 

Zesummenaarbecht mat der Police, virgesinn, fir effizient a cibléiert ze reagéieren? 

5. Gëtt et Pläng, fir prioritär sensibel Zonen – wéi Quartiere mat widderhuelten oder rezenten Incidente 
– gezielt a koordinéiert ze behandelen? 

 
6. Wéi wäert de Schäfferot mat der Police zesummeschaffen, fir eng permanent Policepresenz (24/24) 

an der Gemeng sécherzestellen – op d’mannst bis d’nei Policekommissariat operationell ass? 
 
Mat Respekt, 
 
Paula Couto 
Gemengeconseiller 
 
Hei dem Schäfferot seng Äntwerten op Är Froen: 
 
Madamm Couto, 
 
1. an 2. Fro : Ewéi schonn an eiser Äntwert vum 3. Abrëll 2025 op Är identesch Fro erwäänt, ginn 
d’Resultater vum Sondage betreffend d’Sécherheet an der Gemeng Péiteng presentéiert esou bal 
d’Analyse fäerdeg sinn. 

 
3. Fro : Och bei dëser identescher Fro, déi mir den 3. Abrëll 2025 scho beäntwert hunn, deele mir Iech 
nach eng Kéier mat dass d’Aarbechte fir e « Plan local de sécurité » op ze stellen aktuell am gaange sinn.  
 
4., 5. a 6. Fro : Ewéi mir schonn an eiser Äntwerte vum 2. August 2024 a vum 3. Abrëll 2025 matgedeelt 
hunn, fält d’Organisatioun vun der lokaler Police net an de Kompetenzberäich vun der Gemeng, mee 
eleng an dee vun der Direction régionale “Sud-Ouest” vun der Police. Dir misst och scho wëssen, dass 
de Schäfferot reegelméisseg Entrevuë mat der Police huet an deemno am permanenten Austausch mat 
hinne steet. 

 
Mat frëndleche Gréiss, 

De Gemengesekretär, De Buergermeeschter, 
 
 
  
 


